
4. Azərbaycan dövlət icra hakimiyyəti orqanları. 
İcra hakimiyyəti vahid dövlət hakimiyyətinin funksional-səlahiyyət baxımdan 

nisbi müstəqil bir qoludur. Hakimiyyətin bu qolu dövlətin hakimiyyət 

səlahiyyətlərinin bir hissəsində istifadə etməklə əsas funksiyasını qanunları 

ümumdövlət miqyasında praktiki həyata keçirilməsini təmin edir. İcra hakimiyyəti 

orqanlarının əsas təyinatı Konstitusiyaya, qanunlara və digər hüququ aktlara əməl 

olunmasını, dövlət büdcəsini, sosial və iqtisadi inkişaf proqramlarını icrasını təmin 
etməkdə, ön səlahiyyətlərinə aid olan müxtəlif operativ məsələlərin həll etməkdən 

ibarətdir. 
İcra hakimiyyəti dövlət hakimiyyətinin spesifik bir qoludur. Onu dövlət icra 

fəaliyyəti ilə eyniləşdirmək olmaz. Belə ki, dövlət icra fəaliyyəti dövlət 

hakimiyyətinin bütün qollarında mövcuddur (məsələn, Milli Məclisin icra aparatı), 

lakin icra fəaliyyətini həyata keçirsələr də onlar icra hakimiyyəti orqanları kimi qəbul 

olunmurlar. Burada sırf hakimiyyət bölgüsü üzrə təsnifat müəyyənləşdirilir. 
Müasir hüquqi demokratik dövlətdə icra hakimiyyəti güclü potensiala malik 

olur. Ölkənin maddi və maliyyə resursları məhz icra hakimiyyətinin əlində cəmləşir, 

məhz hakimiyyətinin bu qolunun bütün ölkə ərazisində şaxələnmiş orqanları var və 

vətəndaşların, cəmiyyətin dövlət təhlükəsizliyinin təmin olunması məhz icra 

hakimiyyətinin səmərəli fəaliyyətində daha çox asılı olur. İcra hakimiyyətinin bu 

potensialı onun dövlət və ictimai idarəetmə mexanizmindəki əhəmiyyətini göstərir. 
İcra hakimiyyəti prinsipial keyfiyyəti və təyinatı dövlət fəaliyyətinin xüsusi 

növündə - hüquqtətbiqetmədə özünü göstərir. Məhkəmə hakimiyyətindən fərli olaraq, 

(burada qanunun tələblərinin icrası əsasən neqativ hallarda həyata keçirilir) icra 

hakimiyyətinə pozitiv xarakterli hüquqtətbietmə xasdır, yəni onun təsiri 

qanunvericiliyini tələblərinin birbaşa icrası yolu ilə iqtisadi, siyasi, hüquqi, mədəni və 
s. obyektlərin normal və səmərəli fəaliyyətini təmin etməyə yönəlmişdir. İcra 

hakimiyyətinin digər bir prinsipial keyfiyyəti onun normayaradıcılıq fəaliyyətidir. 

Belə ki, icra hakimiyyəti orqanları öz funksiyalarını həyata keçirmək üçün müvafiq 

hüquqi qüvvəli (bəzən qanun qüvvəli) qərarlar, aktlar qəbul edirlər. 
İcra hakimiyyətinin həyata keçirdiyi funksiyaları ümumiləşdirilmiş şəkildə 

aşağıdakı kimi təsnifləşdirilir; 
1. Siyasətin hazırlanması və həyata keçirilməsi, yerli miqyaslı proqramların 

hazırlanması və həyata keçirilməsi; 
2. Təsərrüfat həyatının hüquqi və təşkilatı əsaslarının yaradılması və onların 

səmərəli həyata keçirilməsi; 
3. Dövlət sektorunun idarə edilməsi; 
4. Qeyri-dövlət sektorunun müxtəlif obyektlərinin fəaliyyətinin 



tənzimlənməsi; 
5. İnzibati siyasi, sosial, mədəni və təsərrüfat həyətinin müxtəlif sektorlarının 

fəaliyyətinin əlaqələndirilməsi; 
6. Fiziki və hüquqi şəxslərin dövlət idarəetməsi sferasında hüquq və 

vəzifələrinin həyata keçirilməsinin təmini; 
7. İdarə edilən və tənzimlənən sferaların işi üzərində dövlət nəzarətinin həyata 

keçirilməsi. 
İcra hakimiyyəti icra səlahiyyətlərinə malik xüsusi subyektlər – icra 

hakimiyyəti orqanları tərəfindən həyata keçirilir. Dövlətin hakimiyyət institutları 

sistemində, dövlət hakimiyyət mexanizmində icra hakimiyyəti orqanları xüsusi rol 

oynayır. İcra hakimiyyəti orqanları hakimiyyət bölgüsünə görə yalnız icra 

hakimiyyəti sisteminə daxil olan orqnlar başa düşülür. İcra hakimiyyəti orqanı – 
müəyyən sferada öz səlahiyyətləri çərçivəsində dövlət idarəetmə funksiyalarını 

həyata keçirən icra hakimiyyəti sisteminin struktur vahididir. Onlar parlamentin 



qəbul etdiyi qanunları icrasını təşkil edir, dövlət aparatı tərəfindən  idarəetmənin 

təmin olunması, ölkənin iqtisadi inkişafını tənzimlənməsi ilə məşğul olurlar. İcra 

hakimiyyəti orqanları öz səlahiyyətləri daxilində təşkilati – idarəetmə və icra – 
sərəncam fəaliyyətini həyata keçirirlər. 

Funksional təyinatı baxımdan icra hakimiyyəti orqanları fəaliyyət sferası 

aşağıdakıları əhatə edir: 
- idarəetmə: dövlət əmlakının və mülkiyyətinin, sənaye müəssislərinin 

(təsərrüfat subyektlərini); müdafiə və təhlükəsizliyin; ərazi orqanlarının idarə olması; 
- tənzimləmə: iqtisadiyyatın, sosial-mədəni sferanın pul kütləsinin, qiymətlərin 

və s. tənzimlənməsi; 
- nəzarət: təsərrüfat subyektlərinə öz strukturunun fəaliyyətinə, mərkəzi icra 

hakimiyyəti orqanlarının qərarlarına bütün subyektlərin əməl edilməsinə, icra olunan 

qərarların qanuniliyinə; 
- əlaqələndirmə: 1) təsərrüfat subyektlərinin iqtisadi fəaliyyətində bilavasitə 

iştirak yolu ilə; bazarın müəyyən sektorunda – rəhbər işçilər vasitəsi ilə; büdcə 

vəsaitlərinin bölüşdürülməsi vasitəsi ilə fiskal funksiyaların bazarın tənzimlənməsinin 

dövlət alətlərinin vasitəsi ilə; güc metodlarının (sanksiyaların) köməyi ilə; 2) öz 

strukturları və ümumdövlət institutları vasitəsi ilə. 
İcra hakimiyyəti orqanları – cəmiyyət həyətinin iqtisadi, sosial-mədəni və 

inzibati siyasi sferasının idarəedilməsi prosesində qanunların həyata keçirilməsi 

məqsədi ilə məxsusi olaraq, hakimiyyətin bölgüsü sistemində gündəlik fəaliyyəti 

həyata keçirmək üçün yaradılmış dövlət hakimiyyət mexanizminin (dövlət aparatının) 

struktur vahididir. Bundan başqa onlar özləri də Konstitusiya ilə müəyyən olunmuş 

səlahiyyətlər çərçivəsində xüsusi struktura malik çox pilləli vahid sistem əmələ 

gətirirlər. Konstitusiyada icra hakimiyyəti orqanları sistemi baxımından əsasən 

Prezident və Nazirlər Kabinetinin səlahiyyətləri və fəaliyyəti ilə bağlı məsələlər öz 

əksini tapır. 
 

5. Azərbaycan Respublikası Prezidenti namizədliyinə tələblər. Azərbaycan 

Respublikası Prezidenti – ali icra hakimiyyəti orqanı kimi, həyata keçirən 
fəaliyyəti. 

 
Azərbaycan Respublikasında icra hakimiyyəti Azərbaycan Respublikasının 

Prezidentinə məxsusdur. Azərbaycan Respublikası Prezidentinə seçilməsi üçün 

tələblər bunlardır. Azərbaycan Respublikasının Prezidenti ümumi birbaşa və bərabər 

seçki hüquqi əsasında sərbəst və gizli səsvermə yolu və səsvermədə iştirak edənlərin 

yarısından çoxunun səs çoxluğu ilə 7 il müddətinə seçilir. Prezidentin ümumi, birbaşa 

seçkilər yolu ilə müəyyənləşdirilməsi 7 il müddətində ona dövlətin idarə etmək üçün 

siyasi mandat verir. Bunun nəticəsində o, cəmiyyətin etimadını qazanmış olur və 

hüquqi baxımdan ümumi siyasi maraqlarının ən nüfuzlu ifadəçisinə çevrilmiş olur. 

Azərbaycan Respublikasının ərazisində on ildən artıq daimi yaşayan, seçkilərdə 

iştirak etmək hüququna malik olan, o cümlədən ağır cinayətə görə məhkəmə 

olunmayan, başqa dövlətlər qarşısında öhdəliyi olmayan, ali 



təhsilli, iki vətəndaşlığı olmayan Azərbaycan Respublikasının vətəndaşı Azərbaycan 

Respublikasının Prezidenti seçilə bilər. 

Azərbaycan Respublikasının Prezidenti seçilərkən aşağıdakı qaydalara əməl 
edilir: 

1. Azərbaycan Respublikasının Prezidenti ümumi, bərabər və birbaşa hüquqi 
əsasında sərbəst, şəxsi və gizli səsvermə yolu ilə beş il müddətinə seçilir. 

2. Azərbaycan Respublikasının Prezidenti iştirak edənlərin üçdə iki səs çoxluğu 

ilə seçilir. 
3. Bu səs çoxluğu səsvermənin birinci dövrəsində toplamayıbsa, səsvermə 

günündən sonra ikinci bazar günü səsvermənin ikinci dövrəsi keçirilir. İkinci dövrdə 

ancaq birinci dövrdə ən çox səs toplamış iki namizəd, yaxud ən çox səs toplamış və 

öz namizədliyini geri götürmüş namizədlərdən sonra gələn iki namizəd iştirak edir. 
4. Səsvermənin ikinci dövrəsində sadə səs çoxluğu toplayan namizəd 

Azərbaycan Respublikasının Prezidenti seçilmiş sayılır. 
Azərbaycan Respublikası Prezidenti aşağıdakı səlahiyyətləri var: 

1) Azərbaycan Respublikasının Milli Məclisinə seçkilərini təyin edir; 
2) Azərbaycan Respublikasının dövlət büdcəsinin Azərbaycan Respublikası 

Milli Məclisinin təsdiqinə təqdim edir; 
3) Dövlət iqtisadi və sosial proqramlarını təsdiq edir; 
4) Azərbaycan Respublikası Milli Məclisinin razılığı ilə Azərbaycan 

Respublikasının Baş Nazirini vəzifəyə təyin edir, Azərbaycan Respublikasının Baş 

Nazirini vəzifədən azad edir; 
5) Azərbaycan Respublikası Nazirlər Kabinetinin üzvlərini vəzifəyə təyin və 

vəzifədən azad edir; zəruri hallarda Azərbaycan Respublikası Nazirlər Kabinetinin 

iclaslarına sədrlik edir; 
6) Azərbaycan Respublikası Nazirlər Kabinetinin istefası haqqında qərar qəbul 

edir; 
7) Azərbaycan Respublikasının dövlət büdcəsində icra hakimiyyəti üçün 

nəzərdə tutulmuş xərclər çərçivəsində mərkəzi və yerli icra hakimiyyəti orqanları 

yaradır; 
8) Azərbaycan Respublikası Nazirlər Kabinetinin və Naxçıvan Muxtar 

Respublikası Nazirlər Kabinetinin qərar və sərəncamlarını, mərkəzi və yerli icra 
hakimiyyəti orqanlarının aktlarını ləğv edir; 

9) Azərbaycan Respublikasının Konstitusiya Məhkəməsi, Azərbaycan 

Respublikasının Ali Məhkəməsi və Azərbaycan Respublikasının İqtisad Məhkəməsi 

hakimlərinin vəzifəyə təyin edilməsi haqqında Azərbaycan Respublikasının Milli 

Məclisinə təqdimatlar verir; Azərbaycan Respublikasının digər məhkəmələrinin 

hakimlərini vəzifələrini vəzifəyə təyin edir; Azərbaycan Respublikasının Baş 

Prokurorunu Azərbaycan Respublikası Milli Məclisinin razılığı ilə vəzifəyə təyin və 

vəzifədən azad edir; 
10) Azərbaycan Respublikası Milli Bankı İdarə Heyəti üzvlərinin vəzifəyə 

təyin və vəzifədən azad edilməsi barədə Azərbaycan Respublikasının Milli Məclisinə 

təqdimat verir; 



 

11) Azərbaycan Respublikasının hərbi doktrinasını Azərbaycan Respublikası 

Milli Məclisinin təsdiqinə verir; 
12) Azərbaycan Respublikası Silahlı Qüvvələrinin ali komanda heyətini 

vəzifəyə təyin və vəzifədən azad edir; 
13) Azərbaycan Respublikası Prezidentinin İcra Aparatını təşkil edir və onun 

rəhbərini təyin edir; 
14) Azərbaycan Respublikası Prezidentinin səlahiyyətli nümayəndələrini 

vəzifəyə təyin və vəzifədən azad edir; 
15) Azərbaycan Respublikasının xarici ölkələrdə və beynəlxalq təşkilatlarda 

diplomatik nümayəndəliklərinin təsis edilməsi haqqında Azərbaycan Respublikası 
Milli Məclisinə təqdimat verir, Azərbaycan Respublikasınm xarici ölkələrdə və 

beynəlxalq təşkilatlarda diplomatik nümayəndələrini təyin edir və geri çağırır; 
16) Xarici dövlətlərin diplomatik mümayəndələrinin etimadnaməni qəbul edir; 
17) Dövlətlərarası və hökumətlərarası beynəlxalq müqavilələr bağlayır, 

dövlətlərarası beynəlxalq müqavilələri təsdiq və leğv olunmaq üçün Azərbaycan 

Respublikasınm Milli Məclisinə təqdim edir; təsdiqnamələri imzalayır; 
18) Referendum təyin edir; 
19) Qanunları imzalayır və dərc edir; 
20) Vətəndaşlıq məsələlərini həll edir; 
21) Siyasi sığınacaq verilməsi məsələlərini həll edir; 
22) Əfv edir; 
23) Dövlət təltifləri ilə təltif edir; 
24) Ali hərbi və ali xüsusi rütbələr verir; 
25) Ümumi və qismən səfərbərlik elan edir, habelə səfərbərlik üzrə 

çağırılanları tərxis edir; 
26) Azərbaycan Respublikası vətəndaşlarının müddətli hərbi xidmətə çağırılması və 

müddətli hərbi xidmətdə olan hərbi qulluqçuların ehtiyata buraxılması barədə qərarlar 

qəbul edir; 
27) Azərbaycan Respublikasının Təhlükəsizlik Şurasını yaradır; 
28) Azərbaycan Respublikası Silahlı Qüvvələrinin təyinatı ilə bağlı olmayan 

vəzifələrin icrasına cəlb edilməsinə razılıq verilməsi barədə Azərbaycan Respublikasının 

Milli Məclisinə təqdimat verir; 
29) Fövqəladə və hərbi vəziyyət elan edir; 
30) Azərbaycan Respublikası Milli Meclisinin razılığı ilə müharibə elan edir və 

sülh bağlayır; 
31) Azərbaycan Respublikasının dövlət büdcəsində bu məqsədlər üçün nəzərdə 

tutulmuş xərclər çərçivəsində xüsusi mühafizə xidmətləri yaradır; 
32) Konstitusiya ilə Azərbaycan Respublikası Milli Məclisinin və məhkəmə 

orqanlarının səlahiyyətlərinə aid edilməyən digər məsələləri icra qaydasında həll 

edir 

Şəkil 3. Azərbaycan Respublika ları sistemi. 
 

Bunlardan əlavə Respublikanın Prezidenti Ali Baş Komandan və Təhlükəsizlik Şurasının 

sədri kimi müdafiə, təhlükəsizlik daxili işlər, xarici işlər, fövqəladə halların qarşısının 

alınması və təbii fəlakətlərin nəticələrinin aradan qaldırması kimi məsələlərə baxan bir 
sıra nazirliklərin və mərkəzi icra hakimiyyətin orqanlarının fəaliyyətin bilavasitə özü 

istiqamətləndirir. 
 

6. Azərbaycan Respublikası Nazirlər Kabineti onun tərkibi, səlahiyyətləri 
 

Konstitusiyaya uyğun olaraq Azərbaycanda bütövlükdə dövlət idarəetməsinin, o 
cümlədən icra hakimiyyəti orqanlarının yeni sistemi formalaşdırılmışdır. Hazırda bu 
sistemə aşağıdakılar daxildir. (şəkil 4.) 

1. Azərbaycan Respublikasının Prezidenti. 
2. Direktiv qərarlar qəbul etmək səlahiyyətinə malik olmayan Azərbaycan 

Respublikası Prezident Administrasiyası. 
3. Qərar və sərəncamlar qəbul etmək hüququna malik olan Nazirlər Kabineti. 

Öz səlahiyyətini həyata keçirmək üçün Nazirlər Kabineti funksional və sahə 

şöbələrindən, həmçinin təşkilatı bölmələrdən ibarət Aparata malikdir; 
4. Mərkəzi icra hakimiyyəti orqanları; 
5. Yerli icra hakimiyyəti orqanları. 
Konstitusiyaya əsasən Azərbaycan İcra Hakimiyyəti Prezidentə məxsusdur. 

Buna görə də icra hakimiyyəti orqanlarının strukturu ölkə Prezidenti tərəfindən 

müəyyən olunur və qanunvericiliklə icra hakimiyyətinin vəzifə və səlahiyyətlərinin 

yerinə yetirilməsini təmin edən orqanları özündə birləşdirir. Ölkə Prezidenti icra 
səlahiyyətlərinin həyata keçirilməsinin təşkili məqsədi ilə yuxarı icra hakimiyyəti 

orqanı olan Nazirlər Kabinetinin (hökuməti) yaradır (Konstitusiyanın 114-cü 

maddəsi 1-ci bəndi). Nazirlər Kabineti Azərbaycan Respublikasının Prezidentinə 

tabedir və onun qarşısında cavabdehdir. Nazirlər Kabineti “Azərbaycan 

Respublikasının Nazirlər Kabinetinin təsis olunması və Azərbaycan Respublikasının 
Konstitusiyasının 122-ci maddəsinə dəyişikliklər edilməsi haqqında” 1991-ci il 07 
fevral tarixli Azərbaycan Respublikasının qanunu ilə təsis edilmişdir. 

kollegial icra hakimiyyəti 

yyəti orqanlarını birləşdir 

m səlahiyyətlərini yerinə 

- Dini Qurumlarla İş üzrə Dövlət Komitəsi 

- Qaçqınların və Məcburi Köçkünlərin İşlər üzrə 

Dövlət Komitəsi 

- Əmlak Məsələləri Dövlət Komitəsi 

- Satınalmalar üzrə Dövlət Agentliyi 

 
 

a Hakimiyyəti orqanlarının strukturu 

- Təhsil Nazirliyi 
- Səhiyyə Nazirliyi 

I müavin 
müavin 

müavin 
müavin 

Nazirliklər 

Nazirlər Kabineti 
Baş Nazir 

 

 

Komitələr 

 
 
 
 
 
 
 
 
 
 
 
 
 

Şəkil 4 

- Xarici İşlər Nazirliyi 
- Daxili İşlər Nazirliyi 
- Milli Təhlükəsizlik Nazirliyi 
- Müdafiə Nazirliyi 
- Fövqəladə Hallar Nazirliyi 
- Ədliyyə Nazirliyi 

 
- İqtisadi İnkişaf Nazirliyi 
- Maliyyə Nazirliyi 
- Vergilər Nazirliyi 
- Kənd Təsərrüfat Nazirliyi 
- Sənaye və Energetika Nazirliyi 
- Müdafiə Sənayesi Nazirliyi 
- Ekologiya və Təbii Sərvətlər 

Nazirliyi 
- Rabitə və İnformasiya 
Texnologiyaları Nazirliyi 
- Nəqliyyat Nazirliyi 
Yerli icra hakimiyyəti orqanları 

Yerli özünüidarəetmə orqanları 

- Əmək və Əhalinin Sosial 

 
 
 
 
 
 
 
 
 
 
 
 
 

sı İcr 

- Azərbaycan Respublikasının Prezident yanında 

Qiymətli Kağızlar üzrə Dövlət Komitəsi 
- Dövlət Gömrük Komitəsi 
(Dövlət Torpaq və Xəritəçəkmə Komitəsi) 

- Dövlət Şəhərsalma və Arxitektura Komitəsi 
- Ailə, Qadın və Uşaq Problemləri üzrə Dövlət 

Komitəsi 
- Dövlət Statistika Komitəsi 
- Xarici Ölkələrdə Yaşayan Azərbaycanlılarla İş üzrə 
Dövlət Komitəsi 
- AR Prezidenti yanında Dövlət Qulluğu Məsələləri 

üzrə Komissiya 
(Tələbə Qəbulu üzrə Dövlət Komissiyası) 

- Standartlaşma, Metrologiya və Patent üzrə Dövlət 

Agentliyi 
- Respublika Müəllif Hüquqları Agentliyi 
- Dövlət Miqrasiya Xidməti 
- Dövlət Sərhəd Xidməti 
- Xüsusi Dövlət Mühafizə Xidməti 
- NK yanında Dövlət Feldyeger Xidməti 
- Dövlət Sosial Müdafiə Fondu və s. 

A Müdafiəsi Nazirliyi ın Nazirlər Kabineti ölkənin ümumi səlahiyyətli 

yuxarı 

hakimi 
- Mədəniyyət və Turizm 
Nazirliyi 
- Gənclər və İdman Nazirliyi 

orqanıdır. O Nazirlər Kabineti ölkənin bütün icra 
ir, Konstitusiya və qanunla ona verilmiş icra və 

sərənca yetirir və bu zaman ölkə Prezidentinin Fərman və 

Sərəncamlarının əldə rəhbər tutur. Nazirlər Kabineti yuxarı icra hakimiyyəti orqanı 
kimi icra hakimiyyəti orqanları sistemində əlaqələndirmə (koordinasiya) 

funksiyalarını yerinə yetirir. Bu əlaqələndirmə həm üfüqi həm də şaquli istiqamətli 

ola bilər. Nazirlər Kabineti nazirliklərə və digər mərkəzi icra hakimiyyəti orqanlarına 

rəhbərlik edir, onların fəaliyyəti üzərində dövlət nəzarətini həyata keçirir, onların 

qarşılıqlı, birgə fəaliyyətini təmin edir, onların arasında yaranmış anlaşılmazlıq və 

mübahisələri həll edir. 
Nazirliklər və digər mərkəzi icra hakimiyyəti orqanları hökumət qarşısında 

hesabat verir və onlara tapşırılmış vəzifələrin yerinə yetirilməsinə görə məsuliyyət 

daşıyır. Konstitusiyaya əsasən (m. 119) Azərbaycan Respublikasının Nazirlər 

Kabinetinin səlahiyyətləri aşağıdakılardan ibarətdir: 
- Azərbaycan Respublikası dövlət büdcəsinin layihəsinin hazırlayıb 

Azərbaycan Respublikasının Prezidentinə təqdim edir; 
- Azərbaycan Respublikası dövlət büdcəsinin icrasını təmin edir; 
- Maliyyə kredit və pul siyasətini həyata keçirməsinin təmin edir; 
- Dövlət iqtisadi proqramlarının həyata keçirməsini təmin edir; 

Nazirlər Kabinetinin 

Aparatı 



 

- Dövlət sosial təminat proqramların həyata keçirməsini təmin edir; 
- Nazirliklərə və digər mərkəzi icra hakimiyyəti orqanlarına rəhbərlik edir, 

onların aktlarını ləğv edir; 
- Azərbaycan Respublikası Prezidentinin onun səlahiyyətinə aid etdiyi digər 

məsələləri həll edir. 
Bundan başqa Nazirlər Kabinetinin səlahiyyətlərinə aşağıdakılar daxildir: 
1. Xalq təsərrüfatına mədəni quruculuğa rəhbərliyin təmin edilməsi. 
2. Xalqın rifahını və mədəniyyətini yüksəldən elmin və texnikanın inkişafını 

təmin edən tədbirlərin işlənib hazırlanması və həyata keçirilməsi. 
3. Təbii resurslarda səmərəli istifadə edilməsi və onların qorunması. 
4. Pul və maliyyə sisteminin möhkəmləndirilməsi. 
5. Vahid qiymət siyasətinin həyata keçirilməsi. 
6. Əmək haqqı. 
7. İctimai təminat. 
8. Dövlət sığortasını və vahid uçot və statistika sisteminin təşkili. 
9. Sənaye, tikinti, aqrar və sahə müəssislərinin, birliklərin, nəqliyyatların və 

rabitə müəssislərinin, bankların və digər təşkilatların idarə edilməsi. 
Respublikada Nazirlər Kabineti cari və perspektiv, iqtisadi və sosial inkişaf 

planlarını dövlət büdcəsini tərtib edir və Milli Məclisinə təqdim edir. Planların yerinə 

yetirilməsi üçün tədbirlər görür, dövlət mənafeyini və mülkiyyətini vətəndaşların 

hüquq və azadlıqların, dövlət təhlükəsizliyini qorumaq üçün tədbirlər sistemini  
həyata keçirir. 

İcra sərəncam orqanı kimi Nazirlər Kabineti onun üzvlərindən ibarətdir. Əsas 

qərarlarını iclaslarda qəbul edir. Nazirlər Kabinetinin (hökumətin) tərkibinə baş nazir, 

onun müavinləri, nazirlər və digər mərkəzi icra hakimiyyəti orqanlarının rəhbərləri 

daxildirlər. Nazirlər Kabineti öz fəaliyyətində məsələlərin kollegial müzakirəsi və 

həlli, aşkarlıq ictimai rəyin nəzərə alınması prinsipinə əsaslanır. Nazirlər Kabinetinin 

üzvləri qəbul olunmuş qərarların həyata keçirilməsi və onlara tapşırılmış sahələrdə 

işlərin vəziyyəti üçün şəxsi məsuliyyət daşıyırlar. Nazirlər Kabineti öz vəzifələrini 

yerinə yetirməsini qərarlar qəbul edilməsi, sərəncamlar verilməsi, onların icrasına 

nəzarət, habelə Nazirlər Kabineti rəhbərliyinin təşkilati-əməli fəaliyyəti ilə  təmin 

edir. 
Nazirlər Kabinetinin (hökumətin) formalaşması proseduru 2 mərhələdən 

ibarətdir. Birinci mərhələdə Prezidenti Milli Məclisin razılığı ilə Baş nazirini təyin 

edir. Prezident Baş nazir vəzifəsinə namizədlik haqqında təklifin öz vəzifələrini 
icrasına başladığı gündən 1 ay və ya Nazirlər Kabinetinin istefa verdiyi gündən 2 

həftə müddətindən gec olmayaraq Milli Məclisin müzakirəsinə təqdim edir. Prezident 

Baş naziri Milli Məclisin razılığı olmadan özü təyin edir. İkinci mərhələdə Prezident 
Baş nazirin müavinlərin, nazirləri və onların müavinlərini digər mərkəzi icra 

hakimiyyəti orqanlarını rəhbərliyini təyin edir və ya vəzifədən azad edilir, hökumətin 

tərkibinə daxil olurlar. 
Nazirlər Kabinetinin (hökumətin) fəaliyyətinə ümumi rəhbərliyi Prezident 

həyata keçirir. Gündəlik fəaliyyətinə rəhbərliyi ilə Baş Nazir həyata keçirir. 



 

Kollegial orqanı kimi Nazirlər Kabinetinin işinin əsas təşkilati forması 

iclaslardan ibrətdir və o bütün əsas qanunlarını bu iclaslarda qəbul edir. Nazirlər 
Kabinetinin iclaslarında qərarlar iclaslarda iştirak edən Nazirlər Kabinet üzvlərinin 

səs çoxluğu ilə qəbul edilir. 
Nazirlər Kabinetinin səmərəli fəaliyyətinin təmin olunmasında onun aparatı 

mühüm rol oynayır, o müxtəlif struktur bölmələrində ibarət olur və peşəkar 

mütəxəssis kadrların cəlb olunması yolu ilə təşkil edilir. 
Mərkəzi İcra Hakimiyyəti orqanları sisteminin əsas həlqəsinin nazirliklər təşkil 

edir. Onlar müəyyən sahədə və fəaliyyət sferasında dövlət siyasətini həyata keçirmək 

üçün idarə edir. Onlar Prezident tərəfindən qanuna müvafiq olaraq təsis edilir, 

yenidən təşkil edilir və ləğv edilir. 
Mərkəzi icra hakimiyyəti orqanları dövlət idarəetməsini funksional strukturuna 

uyğun olaraq nazirliklər (bax şəkil 4) aşağıdakı kimi bloklara bölünə bilər: 
qayda-qanunu - Daxili İşlər Nazirliyi, Ədliyyə Nazirliyi, Milli Təhlükəsizlik 

Nazirliyi və s; 
müdafiəni – Müdafiə Nazirliyi, Fövqəladə Hallar Nazirliyi və s; 
sosial sferanı – Mədəniyyət və Turizm Nazirliyi, Əmək və Əhalinin Sosial 

Müdafiəsi Nazirliyi, Təhsil Nazirliyi, Səhiyyə Nazirliyi, Gənclər və İdman Nazirliyi 

və s; 
infrastrukturu – Nəqliyyat Nazirliyi, Rabitə və İnformasiya Texnologiyaları 

Nazirliyi və s; 
iqtisadiyyatı – İqtisadi İnkişaf Nazirliyi, Sənaye və Energetika Nazirliyi, 

Maliyyə Nazirliyi, Vergilər Nazirliyi və s; 
xarici münasibətləri - Xarici İşlər Nazirliyi və s. təmin edir. 
 
 
 
 
 
 

İCRA HAKİMİYYƏTİ 

M a d d ə  9 9 .  İcra hakimiyyətinin mənsubiyyəti 

Azərbaycan Respublikasında icra hakimiyyəti Azərbaycan Respublikasının Prezidentinə mənsubdur. 

M a d d ə  1 0 0 .  Azərbaycan Respublikasının Prezidentliyinə namizədlərə aid tələblər 

Yaşı otuz beşdən aşağı olmayan, Azərbaycan Respublikasının ərazisində 10 ildən artıq daimi yaşayan, seçkilərdə iştirak 

etmək hüququna malik olan, o cümlədən ağır cinayətə görə məhkum olunmayan, başqa dövlətlər qarşısında öhdəliyi olmayan, 

ali təhsilli, ikili vətəndaşlığı olmayan Azərbaycan Respublikasının vətəndaşı Azərbaycan Respublikasının Prezidenti seçilə 

bilər.KM2 

M a d d ə  1 0 1 .  Azərbaycan Respublikası Prezidenti seçkilərinin əsasları 

I. Azərbaycan Respublikasının Prezidenti ümumi, bərabər və birbaşa seçki hüququ əsasında sərbəst, şəxsi və gizli 

səsvermə yolu ilə 7 il müddətinə seçilir. Azərbaycan Respublikasının Prezidenti növbədənkənar Azərbaycan Respublikası Prezidenti 

seçkilərini elan edə bilər.[45] 

II. Azərbaycan Respublikasının Prezidenti səsvermədə iştirak edənlərin yarısından çoxunun səs çoxluğu ilə seçilir. 

III. Bu səs çoxluğu səsvermənin birinci dövrəsində toplanmayıbsa, səsvermə günündən sonra ikinci bazar günü 

səsvermənin ikinci dövrəsi keçirilir. İkinci dövrədə ancaq birinci dövrədə ən çox səs toplamış iki namizəd yaxud ən çox səs 

toplamış və öz namizədliyini geri götürmüş namizədlərdən sonra gələn iki namizəd iştirak edir.  

http://e-qanun.gov.az/alpidata/framework/data/0/c_f_897.htm#_edn47
http://e-qanun.gov.az/alpidata/framework/data/0/c_f_897.htm#_edn48


 

IV. Səsvermənin ikinci dövrəsində səs çoxluğu toplayan namizəd Azərbaycan Respublikasının Prezidenti seçilmiş 

sayılır. 

V. Müharibə şəraitində hərbi əməliyyatların aparılması Azərbaycan Respublikası Prezidenti seçkilərinin keçirilməsini 

mümkün etmədikdə Azərbaycan Respublikası Prezidentinin səlahiyyət müddəti hərbi əməliyyatların sonunadək uzadılır. Bu 

barədə qərar seçkilərin (referendumun) keçirilməsini təmin edən dövlət orqanının müraciətinə əsasən Azərbaycan 

Respublikasının Konstitusiya Məhkəməsi tərəfindən qəbul edilir.[46] 

VI. Bu maddənin tətbiqi qaydası qanunla müəyyən edilir. 

M a d d ə  1 0 2 .  Azərbaycan Respublikası Prezidenti seçkilərinin yekunları 

Azərbaycan Respublikası Prezidenti seçkilərinin yekunları haqqında məlumatı səsvermə günündən sonra 14 gün 

ərzində Azərbaycan Respublikasının Konstitusiya məhkəməsi rəsmən elan edir. 

M a d d ə  1 0 3 .  Azərbaycan Respublikasının Prezidenti seçilmiş şəxsin andı 

I. Azərbaycan Respublikasının Prezidenti seçilmiş şəxs Azərbaycan Respublikası Prezidenti seçkilərinin yekunları 

haqqında məlumatın elan olunduğu gündən başlayaraq 3 gün ərzində Konstitusiya Məhkəməsi hakimlərinin iştirakı ilə belə 

bir and içir: “Azərbaycan Respublikası Prezidentinin səlahiyyətlərini həyata keçirərkən Azərbaycan Respublikasının 

Konstitusiyasına əməl edəcəyimə, dövlətin müstəqilliyini və ərazi bütövlüyünü qoruyacağıma, xalqa ləyaqətlə xidmət 

edəcəyimə and içirəm”.  

II. And içdiyi gündən Azərbaycan Respublikasının Prezidenti öz səlahiyyətlərinin icrasına başlamış sayılır. 

  

M a d d ə  1031. Azərbaycan Respublikasının vitse-prezidentləri[47] 
  
I. Azərbaycan Respublikasının Birinci vitse-prezidenti və vitse-prezidentləri Azərbaycan Respublikasının Prezidenti tərəfindən 

vəzifəyə təyin və vəzifədən azad edilirlər. 
II. Azərbaycan Respublikasının vitse-prezidenti vəzifəsinə seçkilərdə iştirak etmək hüququna malik olan, ali təhsilli, başqa dövlətlər 

qarşısında öhdəliyi olmayan Azərbaycan Respublikası vətəndaşı təyin edilir. 

  

M a d d ə  1 0 4 .  Azərbaycan Respublikası Prezidentinin öz səlahiyyətlərini daimi icra edə bilməməsi 

I. Azərbaycan Respublikasının Prezidenti istefa verdikdə, səhhətinə görə öz səlahiyyətlərinin icra etmək qabiliyyətini 

tamamilə itirdikdə, bu Konstitusiya ilə nəzərdə tutulmuş hallarda və qaydada vəzifəsindən kənarlaşdırıldıqda vaxtından əvvəl 

vəzifədən getmiş sayılır. 

II. Azərbaycan Respublikasının Prezidenti istefa verdikdə onun istefa ərizəsi Azərbaycan Respublikasının Konstitusiya 

Məhkəməsinə təqdim olunur. Azərbaycan Respublikasının Konstitusiya Məhkəməsi istefa ərizəsini Azərbaycan Respublikası 

Prezidentinin özünün verdiyinə əmin olduğu təqdirdə Azərbaycan Respublikası Prezidentinin istefasının qəbul olunması 

haqqında qərar qəbul edir. Həmin andan Azərbaycan Respublikasının Prezidenti istefa verdiyinə görə vəzifədən getmiş sayılır. 

III. Azərbaycan Respublikası Prezidentinin səhhətinə görə öz səlahiyyətlərini icra etmək qabiliyyətini tamamilə itirdiyi 

barədə məlumat verildikdə Azərbaycan Respublikasının Milli Məclisi bu faktın aydınlaşdırılması üçün Azərbaycan 

Respublikasının Konstitusiya Məhkəməsinə müraciət edir. Azərbaycan Respublikasının Konstitusiya Məhkəməsi bu barədə 

qərarı hakimlərin 6 səs çoxluğu ilə qəbul edir. Əgər Azərbaycan Respublikasının Konstitusiya Məhkəməsi bu faktı təsdiq 

etməzsə, məsələ bununla bitmiş sayılır. 

M a d d ə  1 0 5 .  Azərbaycan Respublikası Prezidenti vəzifədən getdikdə onun səlahiyyətlərinin icrası 

I. Azərbaycan Respublikasının Prezidenti vaxtından əvvəl vəzifədən getdikdə 60 gün müddətində növbədənkənar 

Azərbaycan Respublikasının Prezidenti seçkiləri keçirilir. Bu halda Azərbaycan Respublikasının yeni Prezidenti seçilənədək 

Azərbaycan Respublikasının Prezidenti səlahiyyətlərini Azərbaycan Respublikasının Birinci vitse-prezidenti icra edir.[48] 

II. Bu müddət ərzində Azərbaycan Respublikası Prezidentinin səlahiyyətlərini icra edən Azərbaycan 

Respublikasının Birinci vitse-prezidenti istefa verdikdə, səhhətinə görə öz səlahiyyətlərini icra etmək qabiliyyətini tamamilə 

itirdikdə Azərbaycan Respublikası Prezidentinin müəyyən etdiyi ardıcıllıqla Azərbaycan Respublikasının vitse-prezidenti Birinci vitse-

prezident statusu almış olur və Azərbaycan Respublikası Prezidentinin səlahiyyətlərini icra edir.[49] 

III. Bu maddənin II hissəsində göstərilən səbəblərə görə Azərbaycan Respublikası Prezidentinin səlahiyyətlərini Azərbaycan 

Respublikasının Birinci vitse-prezidentinin icra etməsi mümkün olmadıqda, Azərbaycan Respublikası Prezidentinin səlahiyyətlərini 

Azərbaycan Respublikasının Baş naziri icra edir.[50] 

IV. Bu maddənin II hissəsində göstərilən səbəblərə görə Azərbaycan Respublikası Prezidentinin səlahiyyətlərini Azərbaycan 

Respublikasının Baş nazirinin icra etməsi mümkün olmadıqda, Azərbaycan Respublikası Prezidentinin səlahiyyətlərini Azərbaycan 

Respublikası Milli Məclisinin sədri icra edir. Həmin səbəblərə görə Azərbaycan Respublikası Prezidentinin səlahiyyətlərini Azərbaycan 

Respublikası Milli Məclisinin sədrinin icra etməsi mümkün olmadıqda, Azərbaycan Respublikasının Milli Məclisi Azərbaycan Respublikası 

Prezidentinin səlahiyyətlərinin başqa vəzifəli şəxs tərəfindən icrası haqqında qərar qəbul edir.[51] 

http://e-qanun.gov.az/alpidata/framework/data/0/c_f_897.htm#_edn49
http://e-qanun.gov.az/alpidata/framework/data/0/c_f_897.htm#_edn50
http://e-qanun.gov.az/alpidata/framework/data/0/c_f_897.htm#_edn51
http://e-qanun.gov.az/alpidata/framework/data/0/c_f_897.htm#_edn52
http://e-qanun.gov.az/alpidata/framework/data/0/c_f_897.htm#_edn53
http://e-qanun.gov.az/alpidata/framework/data/0/c_f_897.htm#_edn54


 

M a d d ə  1 0 6 .  Azərbaycan Respublikası Prezidentinin toxunulmazlığı 

Azərbaycan Respublikasının Prezidenti toxunulmazlıq hüququna malikdir. Azərbaycan Respublikası Prezidentinin 

şərəf və ləyaqəti qanunla qorunur. 

  

M a d d ə  1061. Azərbaycan Respublikası vitse-prezidentlərinin toxunulmazlığı[52] 
  
I. Səlahiyyət müddəti ərzində Azərbaycan Respublikasının vitse-prezidentinin şəxsiyyəti toxunulmazdır. 
II. Azərbaycan Respublikasının vitse-prezidenti cinayət başında yaxalanma hallarından başqa tutula bilməz, cinayət məsuliyyətinə 

cəlb edilə bilməz, onun barəsində məhkəmə qaydasında inzibati tənbeh tədbirləri tətbiq edilə bilməz, axtarışa məruz qala bilməz, şəxsi 

müayinə edilə bilməz. 
III. Azərbaycan Respublikasının vitse-prezidenti cinayət başında yaxalanarsa, tutula bilər. Belə olduqda onu tutan orqan bu barədə 

dərhal Azərbaycan Respublikasının Baş prokuroruna xəbər verməlidir. 
IV. Azərbaycan Respublikasının vitse-prezidentinin toxunulmazlığına yalnız Azərbaycan Respublikası Baş prokurorunun 

təqdimatına əsasən Azərbaycan Respublikasının Prezidenti tərəfindən xitam verilə bilər. 

  

M a d d ə  1 0 7 .  Azərbaycan Respublikası Prezidentinin vəzifədən kənarlaşdırılması 

I. Azərbaycan Respublikası Prezidentinin vəzifədən kənarlaşdırılması təşəbbüsü Azərbaycan Respublikasının Prezidenti 

ağır cinayət törətdikdə Azərbaycan Respublikası Konstitusiya Məhkəməsinin təşəbbüsü ilə Azərbaycan Respublikası Ali 

Məhkəməsinin 30 gün müddətində verilən rəyi əsasında Azərbaycan Respublikasının Milli Məclisi qarşısında irəli sürülə bilər. 

II. Azərbaycan Respublikası Milli Məclisinin deputatlarının 95 səs çoxluğu ilə qəbul olunmuş qərar əsasında Azərbaycan 

Respublikasının Prezidenti vəzifədən kənarlaşdırıla bilər. Bu qərarı Azərbaycan Respublikası Konstitusiya Məhkəməsinin 

sədri imzalayır. Azərbaycan Respublikasının Konstitusiya Məhkəməsi həmin qərarın imzalanmasına bir həftə ərzində tərəfdar 

çıxmazsa, qərar qüvvəyə minmir. 

III. Azərbaycan Respublikası Prezidentinin vəzifədən kənarlaşdırılması haqqında qərar Azərbaycan Respublikası 

Konstitusiya Məhkəməsinin Azərbaycan Respublikasının Milli Məclisinə müraciət etdiyi gündən başlayaraq 2 ay ərzində qəbul 

olunmalıdır. Bu müddətə göstərilən qərar qəbul edilməsə, Azərbaycan Respublikasının Prezidentinə qarşı irəli sürülmüş 

ittiham rədd edilmiş sayılır. 

M a d d ə  1 0 8 .  Azərbaycan Respublikası Prezidentinin təminatı 

I. Azərbaycan Respublikasının Prezidenti və onun ailəsi dövlət hesabına təmin edilir. Azərbaycan Respublikası 

Prezidentinin və onun ailəsinin təhlükəsizliyini xüsusi mühafizə xidmətləri təmin edir. 

II. Əvvəllər Azərbaycan Respublikasının Prezidenti seçilmiş şəxsin təminatı qaydaları Konstitusiya qanunu ilə müəyyən 

edilir.[53] 

  

M a d d ə  1081. Azərbaycan Respublikasının Birinci vitse-prezidentinin təminatı[54] 
  
Azərbaycan Respublikasının Birinci vitse-prezidenti və onun ailəsi dövlət hesabına təmin edilir. Azərbaycan Respublikasının Birinci 

vitse-prezidentinin və onun ailəsinin təhlükəsizliyini xüsusi mühafizə xidmətləri təmin edir. 

  

M a d d ə  1 0 9 .  Azərbaycan Respublikası Prezidentinin səlahiyyətləri[55] 

Azərbaycan Respublikasının Prezidenti: 

1) Azərbaycan Respublikasının Milli Məclisinə seçkiləri təyin edir; 

2) Azərbaycan Respublikasının dövlət büdcəsini Azərbaycan Respublikası Milli Məclisinin təsdiqinə təqdim edir; 

3) dövlət iqtisadi və sosial proqramlarını təsdiq edir; 

4) Azərbaycan Respublikası Milli Məclisinin razılığı ilə Azərbaycan Respublikasının Baş nazirini vəzifəyə təyin edir; 

Azərbaycan Respublikasının Baş nazirini vəzifədən azad edir; 

5) Azərbaycan Respublikası Nazirlər Kabinetinin üzvlərini vəzifəyə təyin və vəzifədən azad edir; zəruri hallarda 

Azərbaycan Respublikası Nazirlər Kabinetinin iclaslarına sədrlik edir; 

6) Azərbaycan Respublikası Nazirlər Kabinetinin istefası haqqında qərar qəbul edir; 

7) Azərbaycan Respublikasının dövlət büdcəsində icra hakimiyyəti üçün nəzərdə tutulmuş xərclər çərçivəsində mərkəzi 

və yerli icra hakimiyyəti orqanları yaradır; 

8) Azərbaycan Respublikası Nazirlər Kabinetinin və Naxçıvan Muxtar Respublikası Nazirlər Kabinetinin qərar və 

sərəncamlarını, mərkəzi və yerli icra hakimiyyəti orqanlarının aktlarını ləğv edir; 

9) Azərbaycan Respublikasının Konstitusiya Məhkəməsi, Azərbaycan Respublikasının Ali Məhkəməsi və Azərbaycan 

Respublikasının apellyasiya məhkəmələri hakimlərinin vəzifəyə təyin edilməsi haqqında Azərbaycan Respublikasının Milli 

Məclisinə təqdimatlar verir; Azərbaycan Respublikasının digər məhkəmələrinin hakimlərini vəzifəyə təyin edir; Azərbaycan 

Respublikasının Baş prokurorunu Azərbaycan Respublikası Milli Məclisinin razılığı ilə vəzifəyə təyin və vəzifədən azad edir; 

10) Azərbaycan Respublikası Mərkəzi Bankı İdarə Heyəti üzvlərinin vəzifəyə təyin və vəzifədən azad edilməsi barədə 

Azərbaycan Respublikasının Milli Məclisinə təqdimat verir, Azərbaycan Respublikası Mərkəzi Bankı İdarə Heyətinin üzvləri 

sırasından Azərbaycan Respublikası Mərkəzi Bankının sədrini təyin edir; 
11) Azərbaycan Respublikasının hərbi doktrinasını Azərbaycan Respublikası Milli Məclisinin təsdiqinə verir; 

12) Azərbaycan Respublikası Silahlı Qüvvələrinin ali komanda heyətini vəzifəyə təyin və vəzifədən azad edir; 

13) Azərbaycan Respublikası Prezidentinin Administrasiyasını təşkil edir və onun rəhbərini təyin edir; 

14) Azərbaycan Respublikasının İnsan hüquqları üzrə müvəkkilinin seçilməsi haqqında Azərbaycan Respublikası Milli 

Məclisinə təqdimat verir; 

15) Azərbaycan Respublikasının xarici ölkələrdə və beynəlxalq təşkilatlarda diplomatik nümayəndəliklərinin təsis 

edilməsi haqqında Azərbaycan Respublikası Milli Məclisinə təqdimat verir, Azərbaycan Respublikasının xarici ölkələrdə və 

beynəlxalq təşkilatlarda diplomatik nümayəndələrini təyin edir və geri çağırır; 

16) xarici dövlətlərin diplomatik nümayəndələrinin etimadnamə və övdətnamələrini qəbul edir; 

17) dövlətlərarası və hökumətlərarası beynəlxalq müqavilələri bağlayır, dövlətlərarası və Azərbaycan Respublikasının 

qanunlarından fərqli qaydalar nəzərdə tutan hökumətlərarası müqavilələri təsdiq və ləğv olunmaq üçün Azərbaycan 

Respublikasının Milli Məclisinə təqdim edir; təsdiqnamələri imzalayır; 

18) referendum təyin edir; 

19) qanunları imzalayır və dərc edir; 

20) vətəndaşlıq məsələlərini həll edir; 

21) siyasi sığınacaq verilməsi məsələlərini həll edir; 

22) əfv edir; 

23) dövlət təltifləri ilə təltif edir; 

24) ali hərbi və ali xüsusi rütbələr verir; 

25) ümumi və qismən səfərbərlik elan edir, habelə səfərbərlik üzrə çağırılanları tərxis edir; 

26) Azərbaycan Respublikası vətəndaşlarının müddətli hərbi xidmətdə çağırılması və müddətli hərbi xidmətdə olan 

hərbi qulluqçuların ehtiyata buraxılması barədə qərarlar qəbul edir; 

27) Azərbaycan Respublikasının Təhlükəsizlik Şurasını yaradır; 

28) Azərbaycan Respublikası Silahlı Qüvvələrinin təyinatı ilə bağlı olmayan vəzifələrin icrasına cəlb edilməsinə razılıq 

verilməsi barədə Azərbaycan Respublikasının Milli Məclisinə təqdimat verir; 

29) fövqəladə və hərbi vəziyyət elan edir; 

30) Azərbaycan Respublikası Milli Məclisinin razılığı ilə müharibə elan edir və sülh bağlayır; 

31) Azərbaycan Respublikasının dövlət büdcəsində bu məqsədlər üçün nəzərdə tutulmuş xərclər çərçivəsində xüsusi 

mühafizə xidmətləri yaradır; 

32) bu Konstitusiya ilə Azərbaycan Respublikası Milli Məclisinin və məhkəmə orqanlarının səlahiyyətlərinə aid 

edilməyən digər məsələləri icra qaydasında həll edir. 

M a d d ə  1 1 0 .  Qanunların imzalanması 

I. Azərbaycan Respublikasının Prezidenti qanunları ona təqdim olunmuş gündən başlayaraq 56 gün ərzində imzalayır. 

Qanun Azərbaycan Respublikası Prezidentinin etirazını doğurursa, o, qanunu imzalamayıb öz etirazları ilə birlikdə göstərilən 

müddət ərzində Azərbaycan Respublikasının Milli Məclisinə qaytara bilər. 

II. Konstitusiya qanunları Azərbaycan Respublikasının Prezidenti tərəfindən imzalanmazsa, qüvvəyə minmir. 

Azərbaycan Respublikasının Milli Məclisi 83 səs çoxluğu ilə qəbul edilən qanunları 95 səs çoxluğu ilə, 63 səs çoxluğu ilə qəbul 

edilən qanunları isə 83 səs çoxluğu ilə yenidən qəbul edirsə, belə qanunlar təkrar səsvermədən sonra qüvvəyə minir. 

  

M a d d ə  1101. Dövlətlərarası və hökumətlərarası beynəlxalq müqavilələr bağlamaq hüququnun verilməsi[56] 
  
Azərbaycan Respublikasının Prezidenti dövlətlərarası və hökumətlərarası beynəlxalq müqavilələr bağlamaq hüququnu vitse-

prezidentə, Azərbaycan Respublikası Nazirlər Kabinetinin üzvlərinə və Azərbaycan Respublikası Prezidentinin müəyyən etdiyi digər 

şəxslərə verə bilər. 

  

M a d d ə  1 1 1 .  Hərbi vəziyyət elan edilməsi 

Azərbaycan Respublikasının Prezidenti Azərbaycan Respublikası ərazisinin müəyyən hissəsi faktik işğal olunduqda, 

xarici dövlət və ya dövlətlər Azərbaycan Respublikasına müharibə elan etdikdə, Azərbaycan Respublikasına qarşı real silahlı 

hücum təhlükəsi yarandıqda, Azərbaycan Respublikasının ərazisi blokadaya alındıqda, habelə blokada üçün real təhlükə 

olduqda Azərbaycan Respublikasının bütün ərazisində və ayrı-ayrı yerlərində hərbi vəziyyət elan edir və bu barədə qəbul 

etdiyi fərmanı 24 saat müddətində Azərbaycan Respublikası Milli Məclisinin təsdiqinə verir. 

M a d d ə  1 1 2 .  Fövqəladə vəziyyət tətbiq edilməsi 

Azərbaycan Respublikasının Prezidenti təbii fəlakətlər, epidemiyalar, epizootiyalar, böyük ekoloji və başqa qəzalar baş 

verdikdə, habelə Azərbaycan Respublikasının ərazi bütövlüyünün pozulmasına, dövlətə qarşı qiyama və ya dövlət çevrilişinə 

yönəldilən hərəkətlər edildikdə, zorakılıqla müşayiət olunan kütləvi iğtişaşlar yarandıqda, vətəndaşların həyatı və 

təhlükəsizliyi yaxud dövlət təsisatlarının normal fəaliyyəti üçün qorxu törədən digər münaqişələr meydana gəldikdə 

Azərbaycan Respublikasının ayrı-ayrı yerlərində fövqəladə vəziyyət tətbiq edir və bu barədə qəbul etdiyi fərmanı 24 saat 

müddətində Azərbaycan Respublikası Milli Məclisinin təsdiqinə verir. 

M a d d ə  1 1 3 .  Azərbaycan Respublikası Prezidentinin aktları 

I. Ümumi qaydalar müəyyən etdikdə Azərbaycan Respublikasının Prezidenti fərmanlar, başqa məsələlər barəsində isə 

sərəncamlar qəbul edir. 

II. Azərbaycan Respublikası Prezidentinin fərman və sərəncamlarında başqa qayda nəzərdə tutulmayıbsa, onlar dərc 

edildiyi gündən qüvvəyə minir.  

M a d d ə  1 1 4 .  Azərbaycan Respublikası Nazirlər Kabinetinin statusu 

I. Azərbaycan Respublikasının Prezidenti icra səlahiyyətlərinin həyata keçirilməsinin təşkili məqsədi ilə Azərbaycan 

Respublikasının Nazirlər Kabinetini yaradır. 

II. Azərbaycan Respublikasının Nazirlər Kabineti Azərbaycan Respublikası Prezidentinin yuxarı icra orqanıdır. 

III. Azərbaycan Respublikasının Nazirlər Kabineti Azərbaycan Respublikasının Prezidentinə tabedir və onun qarşısında 

cavabdehdir. 

IV. Azərbaycan Respublikası Nazirlər Kabinetinin iş qaydasını Azərbaycan Respublikasının Prezidenti müəyyənləşdirir. 

M a d d ə  1 1 5 .  Azərbaycan Respublikası Nazirlər Kabinetinin tərkibi 

Azərbaycan Respublikası Nazirlər Kabinetinin tərkibinə Azərbaycan Respublikasının Baş naziri, onun müavinləri, 

nazirlər və başqa mərkəzi icra hakimiyyəti orqanlarının rəhbərləri daxildirlər. 

M a d d ə  1 1 6 .  Azərbaycan Respublikası Nazirlər Kabinetinin istefası 

Yeni seçilmiş Azərbaycan Respublikasının Prezidenti vəzifəsini tutduğu və səlahiyyətlərini icra etməyə başladığı gün 

Azərbaycan Respublikasının Nazirlər Kabineti Azərbaycan Respublikası Prezidentinə istefa verir. 

M a d d ə  1 1 7 .  Azərbaycan Respublikası Nazirlər Kabinetinin iclasları 

Azərbaycan Respublikası Nazirlər Kabinetinin iclaslarına, bir qayda olaraq, Azərbaycan Respublikasının Baş naziri 

sədrlik edir. 

M a d d ə  1 1 8 .  Azərbaycan Respublikası Baş nazirinin təyin edilməsi qaydası 

I. Azərbaycan Respublikasının Baş nazirini Azərbaycan Respublikası Milli Məclisinin razılığı ilə Azərbaycan 

Respublikasının Prezidenti təyin edir. 

II. Azərbaycan Respublikasının Baş naziri vəzifəsinə namizədlik haqqında təklifi Azərbaycan Respublikasının 

Prezidenti onun öz vəzifələrinin icrasına başladığı gündən bir ay və ya Azərbaycan Respublikası Nazirlər Kabinetinin istefa 

verdiyi gündən iki həftə müddətindən gec olmayaraq Azərbaycan Respublikası Milli Məclisinin müzakirəsinə təqdim edir. 

III. Azərbaycan Respublikasının Milli Məclisi Azərbaycan Respublikasının Baş naziri vəzifəsinə namizədlik haqqında 

qərarı həmin namizədliyin təqdim edildiyi gündən bir həftədən gec olmayaraq qəbul edir. Göstərilən qayda pozularsa və ya 

Azərbaycan Respublikası Prezidentinin təqdim etdiyi namizədlərin Azərbaycan Respublikasının Baş naziri vəzifəsinə təyin 

olunmasına üç dəfə razılıq verilməzsə, Azərbaycan Respublikasının Prezidenti Azərbaycan Respublikasının Baş nazirini 

Azərbaycan Respublikası Milli Məclisinin razılığı olmadan təyin edə bilər. 

M a d d ə  1 1 9 .  Azərbaycan Respublikası Nazirlər Kabinetinin səlahiyyətləri 

Azərbaycan Respublikasının Nazirlər Kabineti: 

- Azərbaycan Respublikası dövlət büdcəsinin layihəsini hazırlayıb Azərbaycan Respublikasının Prezidentinə təqdim 

edir; 

- Azərbaycan Respublikası dövlət büdcəsinin icrasını təmin edir; 

- maliyyə-kredit və pul siyasətinin həyata keçirilməsini təmin edir; 

- dövlət iqtisadi proqramlarının həyata keçirilməsini təmin edir; 

- dövlət sosial təminat proqramlarının həyata keçirilməsini təmin edir; 

- nazirliklərə və digər mərkəzi icra hakimiyyəti orqanlarına rəhbərlik edir, onların aktlarını ləğv edir; 



 

- Azərbaycan Respublikası Prezidentinin onun səlahiyyətlərinə aid etdiyi digər məsələləri həll edir. 

M a d d ə  1 2 0 .  Azərbaycan Respublikası Nazirlər Kabinetinin aktları 

I. Ümumi qaydalar müəyyən etdikdə Azərbaycan Respublikasının Nazirlər Kabineti qərarlar, başqa məsələlər üzrə 

sərəncamlar qəbul edir. 

II. Azərbaycan Respublikası Nazirlər Kabinetinin qərar və sərəncamlarında başqa qayda nəzərdə tutulmayıbsa, onlar 

dərc edildiyi gündən qüvvəyə minir. 

M a d d ə  1 2 1 .  Azərbaycan Respublikası Nazirlər Kabinetinin üzvlüyünə namizədlərə dair tələblər 

Azərbaycan Respublikasının Baş naziri, Baş nazirin müavini, nazir, digər mərkəzi icra hakimiyyəti orqanı rəhbəri vəzifəsinə 

seçkilərdə iştirak etmək hüququna malik olan, ali təhsilli, başqa dövlətlər qarşısında öhdəliyi olmayan Azərbaycan Respublikası vətəndaşı 

təyin edilir.[57] 

  

M a d d ə  1 2 2 .  Azərbaycan Respublikası Nazirlər Kabinetinin üzvlərinə aid tələblər 

Azərbaycan Respublikasının Baş naziri, onun müavinləri, nazirlər, digər mərkəzi icra hakimiyyəti orqanlarının 

rəhbərləri heç bir başqa seçkili və ya təyinatlı vəzifə tuta bilməzlər, elmi, pedaqoji və yaradıcılıq fəaliyyətindən başqa heç bir 

sahibkarlıq, kommersiya və digər ödənişli fəaliyyətlə məşğul ola bilməzlər, vəzifə maaşından, habelə elmi, pedaqoji və 

yaradıcılıq fəaliyyətinə görə aldığı vəsaitdən başqa məvacib ala bilməzlər. 

M a d d ə  1 2 3 .  Azərbaycan Respublikası Baş nazirinin toxunulmazlığı 

I. Səlahiyyət müddəti ərzində Azərbaycan Respublikası Baş nazirinin şəxsiyyəti toxunulmazdır. 

II. Azərbaycan Respublikasının Baş naziri, cinayət başında yaxalanma hallarından başqa tutula bilməz, cinayət 

məsuliyyətinə cəlb edilə bilməz, onun barəsində məhkəmə qaydasında inzibati tənbeh tədbirləri tətbiq edilə bilməz, axtarışa 

məruz qala bilməz, şəxsi müayinə edilə bilməz. 

III. Azərbaycan Respublikasının Baş naziri cinayət başında yaxalanarsa, tutula bilər. Belə olduqda onu tutan orqan bu 

barədə dərhal Azərbaycan Respublikasının Baş prokuroruna xəbər verməlidir.  

IV. Azərbaycan Respublikası Baş nazirinin toxunulmazlığına yalnız Azərbaycan Respublikası Baş prokurorunun 

təqdimatına əsasən Azərbaycan Respublikasının Prezidenti tərəfindən xitam verilə bilər. 

M a d d ə  1 2 4 .  Yerlərdə icra hakimiyyəti  

I. Yerlərdə icra hakimiyyətini yerli icra hakimiyyətlərinin başçıları həyata keçirirlər. 

II. İcra hakimiyyəti başçılarını Azərbaycan Respublikasının Prezidenti vəzifəyə təyin və vəzifədən azad edir. 

III. Yerli icra hakimiyyətlərinin səlahiyyətlərini Azərbaycan Respublikasının Prezidenti müəyyən edir. 

http://e-qanun.gov.az/alpidata/framework/data/0/c_f_897.htm#_edn60


  



  



 

 

 


